
ABSTRAK

Kajian ini telah membincangkan berkenaan tajuk “ pajak gadai dan aplikasinya dalam
Institusi Kewangan Malaysia “ secara feqgh perbandingan. Kajian ini bertujuan untuk
menerangkan hukum hakam pajak gadai ( Ar-rahnu) dalam Undang- undang Malaysia
dan juga Syariah Islamiah serta pengaplikasiannya dalam Institusi Kewangan
Malaysia. Penulis telah miembangkitkan beberapa persoalan antaranya: Apakah takrif
Ar-rahnu disisi Imam-iman mazhab? Apakah makna Ar-rahnu dalam undang-undang
Malaysia?apakah undang-undang Malaysia yang berkaitan dengan Ar-rahnu? Apakah
hukum Ar-rahnu dalam Institusi Kewangan Malaysia dari neraca Syariah Islamiah?
Apakah hukum upah simpan yang dikenakan dalam Ar-rahnu? Adakah undang-undang
Malaysia yang berkaitan dengan Ar-rahnu bertepatan dengan Syariah Islamiah?
Adakah Institusi Kewangan Malaysia yang menawarkan produk Ar-rahnu bertepatan
dengan Syariah Islamiah? Kajian ini merujuk kepada pendapat-pendapat ulama dalam
perkara ini, menganalisa pendapat tersebut, membuat perbandingan antara pendapat-
pendapat ulama serta mengaplikasikan pendapat-pendapat ini dalam Institusi
Kewangan Malaysia. Antara dapatan penting dari kajian ini adalah secara umumnya
transaksi Ar-rahnu yang ditawarkan oleh Bank-bank dan Syarikat-syarikat di Malaysia
bertepatan dengan Syariah Islamiah tetapi masalahnya adalah pada sebahagian perkara
yang berkaitan dengan transaksi Ar-rahnu yang memerlukan kepada penelitian semula
kerana di sana terdapat pandangan yang berbeza antara pakar-pakar Kewangan Islam
contohnya seperti masalah upah simpan yang dikenakan dalam Ar-rahnu yang mana
sebahagian pandangan mengatakan bahawa upah simpan tidak menepati Syariah dan
termasuk dalam syubhah riba manakala sebahagian yang lain mengatakan bahawa
ianya menepati kehendak Syariah

